
RÁITEAS RIALACHAIS AGUS TUARASCÁIL NA gCOMHALTAÍ BOIRD 
 

Cuireadh Bord an Údaráis Slándála Príobháidí ar bun faoin Acht um Sheirbhísí Slándála 

Príobháidí, 2004.  Ceapadh an Bord reatha i mí an Mhárta 2022 ar feadh téarma ceithre bliana.  

Tá feidhmeanna an Bhoird leagtha amach in alt 8 de na hAchtanna.  

 

Tá an Bord cuntasach don Aire Dlí agus Cirt, Gnóthaí Baile agus Imirce agus bhí Comhaontú 

Formhaoirseachta don tréimhse 2023 go 2025 agus Comhaontú Soláthair Feidhmíochta don 

bhliain 2025 i bhfeidhm aige leis an Roinn Dlí agus Cirt, Gnóthaí Baile agus Imirce. Sna 

comhaontuithe sin, sainítear an caidreamh idir an tÚdarás agus an Roinn agus leagtar amach na 

spriocanna agus na cuspóirí comhaontaithe don bhliain.   

 

Tá an Bord freagrach as dea-rialachas a chinntiú agus comhlíonann sé an cúram sin trí chuspóirí 

agus spriocanna straitéiseacha a leagan síos agus trí chinntí straitéiseacha a dhéanamh ar gach 

saincheist thábhachtach ghnó.  D’fhoilsigh an Bord an Plean Straitéiseach uaidh don tréimhse 

2023-2025 i mí Eanáir 2023.  Is ar an bPríomhfheidhmeannach agus ar an bhfoireann 

ardbhainistíochta atá an fhreagracht as an Údarás a bhainistiú, a rialú agus a threorú ar bhonn 

laethúil.  Cloíonn an Príomhfheidhmeannach agus an fhoireann ardbhainistíochta leis an 

mórthreo straitéiseach a leagann an Bord síos agus cinntíonn siad go bhfuil tuiscint shoiléir ag 

gach comhalta Boird ar na príomhghníomhaíochtaí agus na príomhchinntí a bhaineann leis an 

Údarás agus ar aon rioscaí suntasacha ar dóigh dóibh teacht chun cinn.  Gníomhaíonn an 

Príomhfheidhmeannach mar idirghabhálaí díreach idir an Bord agus lucht bainistíochta an 

Údaráis. 

 
Freagrachtaí an Bhoird 
 

Tá an obair a dhéanann an Bord agus na freagrachtaí atá air leagtha amach sna hAchtanna um 

Sheirbhísí Slándála Príobháidí. Tá na comhaltaí Boird tiomanta dá chinntiú go ngníomhóidh siad 

de réir an dea-chleachtais rialachais.  I dteannta an Chóid Chleachtais chun Comhlachtaí Stáit a 

Rialú, ní mór do na comhaltaí Boird cloí leis na nithe seo a leanas freisin; 

 

• Treoirlínte Rialachais Ginearálta, 

• An Cód Iompair Gnó, 

• Eitic in Oifigí Poiblí, 

• An Beartas um Nochtadh Cosanta, 

• Comhlíonadh na bhforálacha neamhnochta de na hAchtanna um Sheirbhísí Slándála 
Príobháidí, 2004 agus 2011. 

 
Áirítear iad seo a leanas leis na buanmhíreanna ar chlár oibre na gcruinnithe Boird:  

• Dearbhú Leasanna,  

• Miontuairiscí cruinnithe, 

• Tuarascálacha coiste,  

• Tuarascálacha airgeadais/Cuntais bhainistíochta,  

• An Clár Rioscaí, 

• An Plean Gnó Bliantúil agus an t-eolas is deireanaí ar an bPlean Straitéiseach.  
 
Ag cruinnithe Boird, tugann an Príomhfheidhmeannach an t-eolas is deireanaí go rialta ar nithe 

oibriúcháin, ar chur chun feidhme bheartas an Bhoird, ar nithe buiséadacha agus ar aon 

saincheisteanna ábhartha eile.  

  

Ceanglaítear le halt 4 de Sceideal 1 a ghabhann leis na hAchtanna um Sheirbhísí Slándála 

Príobháidí ar an bPríomhfheidhmeannach, faoi stiúir ag an mBord, na cuntais go léir is cuí agus 

is gnách ar an airgead ar fad a fhaigheann sé agus a chaitheann sé a choimeád i cibé foirm a 

cheadóidh an tAire Dlí agus Cirt, Gnóthaí Baile agus Imirce le toiliú an Aire Caiteachais Phoiblí, 

Bonneagair, Athchóiriúcháin Seirbhíse Poiblí agus Digitiúcháin.  

  

Tá an Bord freagrach as taifid chuí chuntasaíochta a choinneáil, ina gcuirtear a staid airgeadais 

in iúl le cruinneas réasúnach ag am ar bith.  Tá an Bord freagrach as na ráitis airgeadais a ullmhú 

agus, le linn dó déanamh amhlaidh, ní mór don Bhord:  

 

• beartais oiriúnacha chuntasaíochta a roghnú agus iad a chur i bhfeidhm go 
comhsheasmhach,  

• breithiúnais agus meastacháin atá réasúnach agus stuama a dhéanamh,  

• na ráitis airgeadais a ullmhú ar bhonn an ghnóthais leantaigh ach amháin i gcás go bhfuil 
sé míchuí talamh slán a dhéanamh de go leanfaidh sé ag feidhmiú, agus  

• a lua cé acu a leanadh nó nár leanadh caighdeáin chuntasaíochta is infheidhme, faoi réir 
aon imeachtaí ábhartha atá mínithe agus nochta sna ráitis airgeadais.  

 
Tá an Bord freagrach as an bplean gnó bliantúil agus an buiséad bliantúil a cheadú. Déantar é 

sin ag an gcéad chruinniú de chuid an Bhoird gach bliain.  

 

Cuireadh meastóireacht inmheánach ar fheidhmíocht an Bhoird i gcrích sa bhliain 2025 agus 

cuireadh faoi bhráid an Bhoird í ag a chruinniú i mí an Mhárta 2025.   

 

Tá an Bord freagrach freisin as a shócmhainní a chosaint agus, dá bhrí sin, as bearta réasúnacha 

a dhéanamh chun calaois agus mírialtachtaí eile a chosc agus a aimsiú.  

Measann an Bord go léirítear go cuí i ráitis airgeadais an Údaráis feidhmíocht airgeadais agus 

staid airgeadais an Údaráis ag an 31 Nollaig 2025. 

 

Struchtúr an Bhoird 

Tá an Bord comhdhéanta de Chathaoirleach agus de dheichniúr gnáthchomhaltaí, ar cheap an 

tAire Dlí agus Cirt, Gnóthaí Baile agus Imirce gach duine díobh. Cheap an tAire an Bord an 25 

Márta 2022, agus comhaltaí fillte den Bhord a bheith á gceapadh ar théarma dhá bhliain agus 

comhaltaí nua den Bhord a bheith á gceapadh ar théarma ceithre bliana. Mionsonraítear sa 

tábla thíos an tréimhse ceapacháin le haghaidh na gcomhaltaí reatha: 

 

Comhalta Boird Ról 
Dáta an 

Cheapacháin 
Dáta an 

Athcheapacháin 

Jillian van Turnhout 
Cathaoirleach (a ceapadh mar 
Chathaoirleach an 25/04/2024) 

 16/03/2022  

Una Doyle 
Ionadaí don Aire Dlí agus Cirt, Gnóthaí 
Baile agus Imirce 

 16/03/2022   

Aiden Harper Ionadaí d’Fhostóirí  30/04/2024   

Mark Griffin Ionadaí d’Fhostóirí  16/03/2022   

Brian Nolan Ionadaí d’Fhostaithe  25/10/2023  30/04/2024 

Ed Kenny Ionadaí d’Fhostaithe  16/03/2022   

David McGuinness 
Ionadaí do Bhaill Foirne an Údaráis 
Slándála Príobháidí 

 16/03/2022   

An Coimisinéir Cúnta Paula 
Hilman 

Ionadaí don Gharda Síochána  07/03/2023   

Aideen Neylon Ionadaí Dlíthiúil  16/03/2022   

Joanne Morrissey Ionadaí don Aire Oideachais agus Óige  16/04/2024   

Patricia McMahon Ceapaí Lánroghnach Neamhshainithe  30/04/2024   

 

 

An Coiste Iniúchóireachta agus Riosca 

Tháinig an Coiste Iniúchóireachta agus Riosca le chéile sé huaire sa bhliain 2025 agus, ar dhá 

ócáid, bhuail sé le Bainisteoir Iniúchóireachta ó Oifig an Ard-Reachtaire Cuntas agus Ciste (gan 

aon chomhaltaí den Choiste Feidhmiúcháin ná aon fhostaithe de chuid an Chomhlachta Stáit a 

bheith i láthair).   

 

Is é ról an Choiste Iniúchóireachta agus Riosca tacú leis an mBord maidir leis na freagrachtaí atá 

air i ndáil le riosca, le rialú agus rialachas agus le dearbhú gaolmhar.  Tá an Coiste 

Iniúchóireachta agus Riosca neamhspleách ar lucht bainistíochta airgeadais na heagraíochta.  

Go háirithe, cinntíonn an Coiste Iniúchóireachta agus Riosca go ndéantar faireachán gníomhach 

neamhspleách ar na córais rialaithe inmheánaigh, lena n-áirítear gníomhaíochtaí 

iniúchóireachta.  Tugann an Coiste Iniúchóireachta agus Riosca tuairisc fhoirmiúil i scríbhinn 

don Bhord ag gach cruinniú. 

 
Sceideal Freastail, Táillí agus Speansais  

Tháinig an Bord le chéile sé huaire sa bhliain 2025. Is leagtha amach thíos atá sceideal freastail 

ar chruinnithe an Bhoird agus an Choiste Iniúchóireachta agus Riosca, mar aon le mionsonraí 

faoi na táillí agus na speansais a íocadh: 

 

  
An 

Bord 

An Coiste 
Iniúchóireachta 

agus Riosca 

Táillí Speansais 

€  € 

An líon cruinnithe 6 6     

Jillian van Turnhout 6 - 11,970   

Ed Kenny* 3 - 7,695   

Mark Griffin 6 - 7,695   

Aideen Neylon 6 3 7,695 170 

Aiden Harper 6 4 7,695   

Patricia McMahon 6 5 7,695 333 

Lawrence Byrne** - 6 1,697   

Joanne Morrissey*** 4 - -   

Una Doyle*** 6 6 -   

An Coimisinéir Cúnta Paula Hilman***  4 - -   

David McGuinness*** 6 - -   

Brian Nolan**** 3 - -   

Iomlán     52,142 503 

* Íocadh táille an Uas. Kenny go díreach lena fhostóirí.  

** I mí an Mhárta 2022, ceapadh an tUas. Lawrence Byrne mar Chomhalta Neamhspleách chuig an gCoiste Iniúchóireachta agus 

Riosca.  

*** Ní fhaigheann Seirbhísigh Phoiblí a cheaptar chuig an mBord aon táillí de réir an phrionsabail ‘Duine Amháin, Tuarastal 

Amháin’. 

**** Ní bhfuair an tUas. Brian Nolan aon táillí sa bhliain 2025.  

Nóta:  

Fuair beirt chomhaltaí den Bhord ró-íocaíocht Táillí Boird arbh ionann iad agus €5,985 (€2,992.50 an duine) san iomlán sna 

blianta 2024 agus 2025. Tá an ró-íocaíocht sin á forchúiteamh ag an Údarás sa bhliain 2026. 

 

Athruithe Príomhphearsanra  

Ní raibh aon athruithe príomhphearsanra ann sa bhliain 2025.   

An nochtadh a cheanglaítear leis an gCód Cleachtais chun Comhlachtaí Stáit a Rialú (2016)  

Tá an Bord freagrach as a chinntiú go gcomhlíonann an tÚdarás ceanglais an Chóid Chleachtais 

chun Comhlachtaí Stáit a Rialú (“an Cód”) arna fhoilsiú ag an Roinn Caiteachais Phoiblí, 

Bonneagair, Athchóiriúcháin Seirbhíse Poiblí agus Digitiúcháin i mí Lúnasa 2016.  Ceanglaítear 

an nochtadh seo a leanas leis an gCód.  

Sochair Ghearrthéarmacha Fostaithe 

 

Miondealú ar Shochair Ghearrthéarmacha Fostaithe ar fiú níos mó ná €60,000 
iad 

Raon na Sochar Fostaithe Iomlán                                               Líon Fostaithe 

Ó                      Go                                                                           2025              2024 

€60,000    -    €69,999                                                                     6                  14                   
€70,000    -    €79,999                                                                     9                    4                      
€80,000    -    €89,999                                                                     4                    3                     

€90,000    -    €99,999                                                                     2                    2                      
€100,000  -   €110,000                                                                    0                    0                      
€110,000  -   €120,000                                                                    0                    0     

€120,000  -   €130,000                                                                    1                    0                     

 
 

  2025 2024 

   € € 

Costais Chomhairleachta     

-          Seirbhísí comhairleachta     179,714 124,278 

Caidreamh poiblí/margaíocht   

-          Caidreamh poiblí/margaíocht      149,205  197,755 

Costais Ghinearálta Eile   

-          Costais Ilghnéitheacha Eile       81,763 78,281 

Costais Dlí     

-          Táillí dlí                                                      32,384 19,332 

-          Comhairle dlí  20,710 3,629 

Fáilteachas     

-          Fáilteachas 3,901 7,238 

Caiteachas Taistil agus Cothaithe     

-          Taisteal Intíre Comhaltaí Boird 503 328 

-          Taisteal Idirnáisiúnta Comhaltaí Boird Nialas Nialas 

-          Taisteal Intíre Fostaithe 148,345 153,576 

-          Taisteal Idirnáisiúnta Fostaithe 6,412 5,913 

Tuarastal/Taisteal agus Cothú an 
Phríomhfheidhmeannaigh 

    

-          Tuarastal (Nóta 15) 129,041 123,977 

-          Taisteal/Cothú 6,417 7,981 

 

Ráiteas faoi Chomhlíonadh  

Ghlac an Bord an Cód Cleachtais chun Comhlachtaí Stáit a Rialú (2016) agus chuir sé nósanna 

imeachta i bhfeidhm chun comhlíonadh an Chóid a chinntiú. Chomhlíon an tÚdarás an Cód 

Cleachtais chun Comhlachtaí Stáit a Rialú ina iomláine sa bhliain 2025. 

 

 
An tUas. John Phelan 

Príomhfheidhmeannach: Dáta: 25 Bealtaine 2026 

 

 

 
Jillian van Turnhout Uas. 

Cathaoirleach: Dáta: 25 Bealtaine 2026 

RÁITEAS FAOI RIALÚ INMHEÁNACH 

Raon Freagrachta  

Thar ceann Bhord an Údaráis Slándála Príobháidí (an tÚdarás) agus de réir cheanglais an Chóid 

Chleachtais chun Comhlachtaí Stáit a Rialú 2016 (an “Cód”), ba mhaith liom a admháil go bhfuil 

freagracht ar an mBord as a chinntiú go ndéanann an tÚdarás córas éifeachtach rialaithe 

inmheánaigh a choinneáil ar bun agus a oibriú.  

 

Cuspóir an Chórais Rialaithe Inmheánaigh 

Tá an córas rialaithe inmheánaigh deartha chun riosca a choinneáil ar leibhéal inghlactha, 

seachas deireadh a chur leis.  Ní féidir leis, dá bhrí sin, ach dearbhú réasúnach, agus ní dearbhú 

iomlán, a thabhairt nach dtarlóidh caillteanas nó earráid.  Forbraíodh an córas reatha rialuithe 

thar roinnt mhaith blianta agus cuireadh é faoi athbhreithniú leanúnach ag Bord an Údaráis.  

 

Bainistíocht Riosca 

Tháinig Coiste Iniúchóireachta agus Riosca an Bhoird le chéile sé huaire sa bhliain 2025.  Bhí sé 

comhdhéanta de cheathrar comhaltaí den Bhord (a raibh duine amháin díobh ar an 

gCathaoirleach) agus de chomhalta Neamhspleách amháin ag a bhfuil saineolas airgeadais.   

 

Soláthraíonn Aonad Iniúchóireachta Inmheánaí na Roinne Dlí agus Cirt, Gnóthaí Baile agus 

Imirce seirbhísí iniúchóireachta inmheánaí don Údarás.  Comhaontaítear an clár oibre idir an 

tAonad, an Coiste Iniúchóireachta agus Riosca agus an Coiste Feidhmiúcháin.  

 

Athbhreithnítear Tuarascáil Bainistíochta Riosca ón gCoiste Bainistíochta Riosca ag gach 

cruinniú den Choiste Iniúchóireachta agus Riosca agus de Bhord an Údaráis Slándála Príobháidí.  

 

An Creat Riosca agus Rialaithe 

Chuir an tÚdarás córas bainistíochta riosca chun feidhme, rud ina sainaithnítear agus ina 

dtuairiscítear na príomhrioscaí atá ann agus na gníomhartha bainistíochta atá á ndéanamh chun 

dul i ngleic leis na rioscaí sin agus, a mhéid is féidir é, chun na rioscaí sin a mhaolú.   Forbraíodh 

Ráiteas faoi Fhonn Riosca sa bhliain 2020, rud lenar cabhraíodh leis na bearta rialaithe atá i 

bhfeidhm cheana féin a neartú.  Sa bhliain 2025, d’fhorbair an tÚdarás Beartas nua 

Bainistíochta Riosca agus rinne sé an Ráiteas faoi Fhonn Riosca a athbhreithniú agus a athrú 

chun dáta. D’athbhreithnigh an Coiste Iniúchóireachta agus Riosca an Beartas sin (ina raibh 

Ráiteas faoi Fhonn Riosca) agus cheadaigh an Bord é ag a chruinniú Boird an 24 Samhain 2025.  

 

Tá Clár Rioscaí i bhfeidhm ina leagtar amach na príomhrioscaí atá roimh an Údarás. Rinneadh na 

rioscaí sin a mheas agus a ghrádú bunaithe ar a shuntasaí atá siad.  Bíonn an clár á 

athbhreithniú agus a athrú chun dáta (ag Coiste Feidhmiúcháin an Údaráis), bíonn sé á 

bhreithniú ag an gCoiste Iniúchóireachta agus Riosca agus bíonn sé á athbhreithniú ag 

Cruinnithe Boird an Údaráis.  Úsáidtear an toradh ar na measúnuithe sin chun a chinntiú go 

gcoinnítear rioscaí ar leibhéal inghlactha.  

 

Mionsonraítear sa Chlár Rioscaí na rialuithe agus na gníomhartha a theastaíonn chun maolú a 

dhéanamh ar rioscaí agus ar an bhfreagracht a leagtar ar bhainisteoirí sonracha as rialuithe a 

oibriú. Áirítear na nithe seo a leanas leis an timpeallacht rialaithe: 

 

• taifeadadh nósanna imeachta le haghaidh gach príomhphróisis gnó;  

• sannadh freagrachtaí airgeadais ar leibhéal bainistíochta, agus cuntasacht 

chomhfhreagrach ag gabháil leo; 

• leithscaradh cuí dualgas; 

• tá córas buiséadaithe cuí i bhfeidhm, rud lena ngabhann buiséad bliantúil a choinnítear 

faoi athbhreithniú ag an mBord agus ag an lucht ardbhainistíochta;  

• tá córais i bhfeidhm a bhfuil mar aidhm leo slándáil na gcóras teicneolaíochta faisnéise 

agus cumarsáide a chinntiú; 

• tá córais i bhfeidhm chun na sócmhainní a chosaint. 

 

Faireachán agus Athbhreithniú Leanúnach 

Déanann an lucht ardbhainistíochta faireachán ar gach próiseas rialaithe.  Déantar easnaimh 

rialaithe a thuairisciú agus a phlé ag cruinnithe an lucht bainistíochta.  Coinnítear an Bord ar an 

eolas faoi nithe ábhartha trí thuarascáil an Phríomhfheidhmeannaigh ag gach cruinniú Boird 

agus tríd an gClár Rioscaí.  De bhreis air sin, tá foireann iniúchóireachta ag an 

bPríomhfheidhmeannach. Déanann an fhoireann sin seiceálacha tréimhsiúla ar gach gné den 

ghnó.  Deimhním go bhfuil na córais faireacháin leanúnaigh seo a leanas i bhfeidhm: 

 

• Sainaithníodh príomhrioscaí agus rialuithe gaolmhara agus cuireadh próisis i bhfeidhm 

chun faireachán a dhéanamh ar oibriú na bpríomhrialuithe sin agus chun aon easnaimh 

a thuairisciú, 

• Bunaíodh socruithe tuairiscithe ar gach leibhéal mar ar sannadh freagracht as 

bainistíocht airgeadais, agus 

• Déanann an lucht ardbhainistíochta athbhreithnithe rialta ar thuarascálacha tréimhsiúla 

agus bliantúla feidhmíochta agus airgeadais ina gcuirtear an fheidhmíocht iarbhír i 

gcomparáid leis an mbuiséad nó leis an bhfeidhmíocht thuartha. 

 

Soláthar 

Sa bhliain 2025, chomhlíon an tÚdarás na rialacha agus na treoirlínte atá i bhfeidhm faoi láthair 

maidir le soláthar agus chloígh sé le treoirlínte na Roinne Dlí agus Cirt, Gnóthaí Baile agus Imirce 

i dtaca le sonraisc a íoc, cé is moite de chás amháin atá leagtha amach thíos.  I gcás amháin, 

tugadh fógra d’Aonad Iniúchóireachta Inmheánaí na Roinne Dlí agus Cirt, Gnóthaí Baile agus 

Imirce faoi shíntí conartha ar aon dul le Treoirlínte Soláthair Phoiblí Chiorclán 40/02 agus de réir 

na gceanglas tuairiscithe maidir le soláthairtí neamhiomaíocha os cionn €25,000. Síneadh an 

conradh dar luach €243,939 sa bhliain 2025 idir an tÚdarás Slándála Príobháidí agus Credit Card 

Systems Limited le haghaidh Próiseáil Foirmeacha Iarratais, Táirgeadh agus Dáileadh Ceadúnas 

agus Seirbhísí Cárta Aitheantais a Sholáthar trí chomhaontú idir na páirtithe chun próiseas 

tairisceana nua a éascú.  Ní dhearnadh leis an gconradh bunaidh a chuaigh in éag sa bhliain 

2017 ach socrú do dhá cheann de shíntí 24 mhí. Measadh gur sholáthar neamhiomaíoch 

neamhchomhlíontach é síneadh an chonartha sin. Tháinig conradh nua don tseirbhís i bhfeidhm 

an 1 Feabhra 2026. 

 

Athbhreithniú ar Éifeachtacht  

Deimhním go bhfuil nósanna imeachta i bhfeidhm ag an Údarás chun faireachán a dhéanamh ar 

éifeachtacht a nósanna imeachta bainistíochta riosca agus rialaithe. Obair na n-iniúchóirí 

inmheánacha agus seachtracha, an Coiste Iniúchóireachta agus Riosca a dhéanann maoirseacht 

ar a gcuid oibre, agus an lucht ardbhainistíochta laistigh den Údarás atá freagrach as an gcreat 

rialaithe inmheánaigh airgeadais a fhorbairt agus a chothabháil, déanann siad eolas 

d’fhaireachán agus athbhreithniú an Údaráis ar éifeachtacht an chórais rialaithe inmheánaigh 

airgeadais. Rinne an Coiste Iniúchóireachta agus Riosca athbhreithniú ar na rialuithe 

inmheánacha a bhí i bhfeidhm sa bhliain 2025 a chur i gcrích an 5 Márta 2026 agus cheadaigh 

Bord an Údaráis é an 23 Márta 2026.  

 

Saincheisteanna Rialaithe Inmheánaigh 

I mí an Mhárta 2025, tháinig an tÚdarás ar an eolas faoi laige i rialú a bhain le húsáid 

Foirmeacha calaoiseacha Torthaí Oiliúna ag iarratasóirí a bhí ag déanamh iarratas chuig an 

Údarás ar cheadúnas garda slándála. Is iad Soláthraithe Oiliúna a eisíonn Foirmeacha Torthaí 

Oiliúna. Glacann an tÚdarás leo mar chruthúnas ar chur i gcrích an chúrsa oiliúna ábhartha chun 

teacht roimh aon mhoilleanna a tharlaíonn le linn do dhaoine fanacht le deimhnithe a fháil ó 

Dhearbhú Cáilíochta agus Cáilíochtaí Éireann (QQI).  Ba é a bhí i gceist leis na doiciméid 

chalaoiseacha, ar nocht ceann amháin dár soláthraithe oiliúna iad, ná a léiriú gur chuir 

iarratasóir an oiliúint riachtanach mar gharda slándála i gcrích i gcás nár chuir sé/sí í i gcrích ar 

chor ar bith. 

 

Ba ar dhá bhealach a d’fhreagair an tÚdarás don chás seo: ba é an chéad bhealach ná nósanna 

imeachta nua a chur chun feidhme chun a chinntiú nach n-eisítear ceadúnais nua ach amháin 

tar éis an oiliúint a dheimhniú leis an soláthraí oiliúna ábhartha; agus ba é an dara bealach ná 

athbhreithniú a dhéanamh ar gach ceadúnas a eisíodh cheana féin chun gach doiciméad 

calaoiseach a shainaithint. Neartaigh an tÚdarás nósanna imeachta fíorúcháin, lena n-áirítear 

bailíochtú díreach le soláthraithe oiliúna, rianú digiteach feabhsaithe ar dheimhnithe oiliúna, 

agus sásraí iniúchóireachta níos láidre.  Scrúdaíodh 21,094 cheadúnas agus, díobh sin, 

cúlghaireadh 355 cinn. Diúltaíodh do 96 iarratas eile. Foilsíonn an tÚdarás liosta fíor-ama de 

cheadúnais a cúlghaireadh ar a shuíomh Gréasáin. Níl an tÚdarás ar an eolas faoi aon chásanna 

dlí a tionscnaíodh in aghaidh an Údaráis i leith na laige seo i rialú. Tá Coiste Feidhmiúcháin an 

Údaráis ag déanamh idirchaidreamh leis an nGarda Síochána maidir leis an imscrúdú. 

 

Obair Chumaisc 

Ba é an toradh a bhí leanúint le timpeallacht Oibre Cumaisc ná gur coinníodh i bhfeidhm na 

hathruithe ar an timpeallacht oibre agus rialaithe a tugadh isteach sa bhliain 2020 le linn 

phaindéim Covid-19.  Is féidir linn a dheimhniú gurb éifeachtach go fóill atá na rialuithe a bhí 

ann cheana agus na rialuithe a tugadh isteach de bharr phaindéim Covid-19 agus Obair 

Chumaisc araon. 

 

 
John Phelan 

Príomhfheidhmeannach: Dáta:  25 Bealtaine 2026 
 
 

 
Jillian van Turnhout 

Cathaoirleach: Dáta:  25 Bealtaine 2026 

TUARASCÁIL AN ARD-REACHTAIRE CUNTAS AGUS CISTE  

TUARASCÁIL AN ARD-REACHTAIRE CUNTAS AGUS CISTE 

RÁITEAS FAOI IONCAM AGUS CAITEACHAS AGUS CÚLCHISTÍ COINNITHE IONCAIM DON 
BHLIAIN DAR CRÍOCH AN 31 NOLLAIG 2025 

                                                                                                 2025                             2024                                   
   Nótaí                                €              €                                                            

      

IONCAM 
Deontas ón Oireachtas 2       4,922,449                 4,596,485                  
Táillí Ceadúnais 3                           3,795,914  3,321,609    
Cigireacht                                         16                                        10,030                          -    

     
                                                                            8,728,393   7,918,094                                         
CAITEACHAS 

Costais Foirne 4                                     3,665,342     3,547,888                                 
Riarachán 5                                     1,262,871  1,204,999  

      

Caiteachas Iomlán                                                                   4,928,213  4,752,887                
      

Barrachas don bhliain roimh mhéideanna  

a cuireadh ar aghaidh agus leithreasaí                  3,800,180 3,165,207  
    

Méid a cuireadh ar aghaidh chuig an Roinn  

Dlí agus Cirt, Gnóthaí Baile agus  
Imirce 3                           (3,930,030)  (3,183,000)  
               
Aistriú ón/(chuig an)     

Cuntas Caipitil                                9                               758      17,874 
 
Barrachas/(Easnamh) don bhliain tar éis  

méideanna a cuireadh ar aghaidh agus leithreasaí       (129,092)    81           
Barrachas a tugadh ar aghaidh                                             138,373          138,292   
Barrachas ag an 31 Nollaig                                                        9,281  138,373    

                      
Áirítear leis an Ráiteas faoi Ioncam agus Caiteachas agus Cúlchistí Coinnithe Ioncaim na 
gnóthachain agus na caillteanais uile a aithníodh sa bhliain. Tá an ráiteas faoi shreabhadh 

airgid agus nótaí 1 go 18 mar chuid dhílis de na ráitis airgeadais seo 

 
An tUas. John Phelan 
Príomhfheidhmeannach: Dáta:  25 Bealtaine 2026 

 
Jillian van Turnhout Uas. 

Cathaoirleach: Dáta:  25 Bealtaine 2026  

RÁITEAS FAOIN STAID AIRGEADAIS AMHAIL AN 31 NOLLAIG 2025 
 

             2025       2024 
       Nótaí                                €                         €                                 

  

SÓCMHAINNÍ INLÁIMHSITHE 
Réadmhaoin, gléasra agus trealamh 6                                -                           758 

        
SÓCMHAINNÍ REATHA 

Méideanna Infhaighte Eile 7                                           5,985                              - 
Méideanna infhaighte  7                                         13,486                   18,435 
Banc agus airgead                                                                     74,528    206,786 

Fardal                   3,670                       3,268 
        

                                                                                                          97,669    228,489 

   
DLITEANAIS REATHA                                                              
Méideanna iníoctha 8                                          88,388            90,116 

          
GLANSÓCMHAINNÍ REATHA                                                            9,281                          138,373 
 

GLANSÓCMHAINNÍ IOMLÁNA                                                         9,281                           139,131 
                                                                                                         ========                        ======== 
                     
INA LÉIRIÚ ORTHU SEO 

 
Cuntas Caipitil                             9                                               -                                       758 
Ioncam agus Caiteachas agus Tuilleamh Coinnithe                  9,281                138,373 

       
                 9,281                      139,131 
            ========         ========               

 
Tá an ráiteas faoi shreabhadh airgid agus nótaí 1 go 18 mar chuid dhílis de na ráitis airgeadais 
seo 

 
An tUas. John Phelan 
Príomhfheidhmeannach: Dáta:  25 Bealtaine 2026 

 
Jillian van Turnhout Uas. 

Cathaoirleach:  Dáta:  25 Bealtaine 2026 

RÁITEAS FAOI SHREABHADH AIRGID DON BHLIAIN DAR CRÍOCH AN 31 NOLLAIG 2025 

 
Sreabhadh airgid ó ghníomhaíochtaí oibriúcháin     2025  2024 
 

   € € 
Barrachas/(easnamh) oibriúcháin don bhliain           (129,092)                                 81    
Dímheas Sócmhainní Inláimhsithe                     758                          17,874      
Aistriú chuig an gCuntas Caipitil                                                (758)                       (17,874)                     

Laghdú/(Méadú) ar Fhardal                                                       (402)                           7,596                            
(Méadú)/Laghdú ar Mhéideanna Infhaighte                        (1,036)                         48,991 
Méadú/(Laghdú) ar Mhéideanna Iníoctha                            (1,728)                         73,454    

                                                                                                   ------------                    -------------  
          
Insreabhadh glan airgid ó ghníomhaíochtaí oibriúcháin (132,258)                     130,122  

    
     
Méadú/(Laghdú) ar airgead agus ar choibhéisí airgid       (132,258)                  130,122                  

                               ========                     ======== 
 
RÁITEAS FAOI ATHRUITHE I nGLANCHISTÍ 

 
 2025 2024 
    € € 
 

Glanchistí ag an 1 Eanáir                                                       206,786                       76,664    
Glanchistí ag an 31 Nollaig                                                      74,528 206,786    
Méadú/(Laghdú) ar Airgead                                               (132,258)  130,122 

                                                                                              =========                ========= 
 
 

Tá nótaí 1 go 18 mar chuid dhílis de na ráitis airgeadais seo. 
 

 
An tUas. John Phelan 
Príomhfheidhmeannach: Dáta:  25 Bealtaine 2026 
 

 
Jillian van Turnhout Uas. 

Cathaoirleach: Dáta:  25 Bealtaine 2026  

NÓTAÍ LEIS NA RÁITIS AIRGEADAIS DON BHLIAIN DAR CRÍOCH AN 31 NOLLAIG 2025 

 

1. RÁITEAS FAOI BHEARTAIS CHUNTASAÍOCHTA 

Tá an bunús cuntasaíochta agus na beartais shuntasacha chuntasaíochta leagtha amach 

thíos.  Cuireadh i bhfeidhm go comhsheasmhach iad go léir ar fud na bliana agus don bhliain 

roimhe. 

 

A. FAISNÉIS GHINEARÁLTA 

Cuireadh an tÚdarás Slándála Príobháidí ar bun faoin Acht um Sheirbhísí Slándála 

Príobháidí, 2004. Tá a cheannoifig lonnaithe i mBaile Thiobraid Árann.  Is Eintiteas Leasa 

Phoiblí é an tÚdarás Slándála Príobháidí.   

 

B. BUNÚS CUNTASAÍOCHTA 

Ullmhaíodh ráitis airgeadais an Údaráis Slándála Príobháidí don bhliain dar críoch an 31 

Nollaig 2025 de réir FRS 102, an caighdeán tuairiscithe airgeadais is infheidhme sa 

Ríocht Aontaithe agus in Éirinn arna eisiúint ag an gComhairle Tuairiscithe Airgeadais 

(FRC). 

 

Ullmhaíodh na ráitis airgeadais ar bhonn an ghnóthais leantaigh, faoi mhodh fabhruithe 

na cuntasaíochta, ach amháin sna cásanna atá sonraithe thíos, agus de réir an 

chleachtais chuntasaíochta a bhfuil glacadh leis faoi choinbhinsiún an chostais stairiúil 

agus san fhoirm arna ceadú ag an Aire Dlí agus Cirt, Gnóthaí Baile agus Imirce le toiliú an 

Aire Caiteachais Phoiblí, Bonneagair, Athchóiriúcháin Seirbhíse Poiblí agus Digitiúcháin.  

 

C. TÁILLÍ CEADÚNAIS 

Aithnítear táillí ceadúnais mar ioncam sa tréimhse ina bhfaightear iad. Déantar na táillí a 

bhailítear a chur ar aghaidh chuig an Roinn Dlí agus Cirt, Gnóthaí Baile agus Imirce ar 

bhonn míosúil. Ní aithnítear dliteanas i leith aon táillí a fhaightear sa mhí dheireanach 

den bhliain chuntasaíochta agus a chuirtear ar aghaidh chuig an Roinn Dlí agus Cirt, 

Gnóthaí Baile agus Imirce an bhliain ina dhiaidh sin. 

 

D. DEONTAIS ÓN OIREACHTAS 

Taifeadtar deontais ón Oireachtas ar bhonn airgid a fhaightear. Is é atá i ndeontais ón 

Oireachtas ná cistí a thugtar don Údarás trí Vóta na Roinne Dlí agus Cirt, Gnóthaí Baile 

agus Imirce, áit a n-íocann an Roinn costais tuarastail agus riaracháin go díreach. 

Déantar deontais a fhaightear chun críocha caipitil a aistriú chuig an gcuntas caipitil 

iarchurtha agus amúchtar iad ar aon dul le dímheas sócmhainní gaolmhara. 

E. RÉADMHAOIN, GLÉASRA AGUS TREALAMH AGUS DÍMHEAS 

Léirítear réadmhaoin, gléasra agus trealamh de réir costais, nó de réir margadhluach 

measta, lúide dímheas carntha. Déantar sócmhainní seasta a dhímheas de réir méid 

cothrom thar a saolré úsáideach mheasta dar tosach an mhí ina gcuirtear an tsócmhainn 

lena mbaineann i seirbhís. 

 

        Troscán & feistis   10% 

        Trealamh TF    20% 

        Córas athnuachana ar líne 20% 

        Trealamh Oifige   20% 
 

Ghlac an tÚdarás Slándála Príobháidí beartas na Roinne Dlí agus Cirt, Gnóthaí Baile agus 
Imirce maidir le Bainistíocht Sócmhainní Seasta, rud ina mionsonraítear na 

príomhcheanglais chun a chinntiú go mbíonn rialuithe cuí i bhfeidhm ag an Údarás 
Slándála Príobháidí le haghaidh sócmhainní a bhfuil sé freagracht astu a bhainistiú.    

  

F. BREITHIÚNAIS AGUS MEASTACHÁIN CHRITICIÚLA CHUNTASAÍOCHTA 

Agus na ráitis airgeadais á n-ullmhú, ceanglaítear ar an lucht bainistíochta breithiúnais, 

meastacháin agus toimhdí a dhéanamh a théann i bhfeidhm ar na méideanna a 

thuairiscítear le haghaidh sócmhainní agus dliteanas ag an dáta tuairiscithe agus ar na 

méideanna a thuairiscítear le haghaidh ioncaim agus speansas le linn na bliana. Fágann 

cineál an mheastacháin, áfach, go bhféadfadh na torthaí iarbhír bheith difriúil leis na 

meastacháin sin. 

 

      G.   GNÓTHAS LEANTACH 

Tháinig an tÚdarás Slándála Príobháidí ar an gconclúid nach bhfuil aon éiginnteacht 

ábhartha ann maidir le cumas an Údaráis chun a dhliteanais a íoc de réir mar a thagann 

siad dlite agus chun leanúint de bheith ag feidhmiú mar ghnóthas leantach. Mar gheall 

ar an tacaíocht leantach a fhaightear ón Roinn Dlí agus Cirt, Gnóthaí Baile agus Imirce trí 

chistiú deontais, tá ionchas réasúnach ag an mBord go mbeidh acmhainní 

leordhóthanacha ag an Údarás Slándála Príobháidí go ceann i bhfad. Ar an mbonn sin, 

measann an Bord go bhfuil sé cuí na ráitis airgeadais a ullmhú ar bhonn an ghnóthais 

leantaigh. Dá réir sin, ní áirítear leis na ráitis airgeadais seo aon choigeartuithe ar na 

suimeanna glanluacha agus ar aicmiú sócmhainní agus dliteanas a d’fhéadfadh teacht 

chun cinn mura mbeadh an tÚdarás in ann leanúint ar aghaidh mar ghnóthas leantach.  

              2025   2024 

€ € 

2. DEONTAS ÓN OIREACHTAS 

Fo-mhírcheann A19 de Vóta 24 – Dlí agus Ceart,  
Gnóthaí Baile agus Imirce                                             4,922,449              4,596,485     

- le haghaidh pá agus costais riaracháin ghinearálta 

 

3. TÁILLÍ CEADÚNAIS 

Tá an timthriall ceadúnúcháin ina thimthriall dhá bhliain do chonraitheoirí agus ina 

thimthriall trí bliana do dhaoine aonair. Bíonn formhór na gceadúnas atá ina seilbh ag 

conraitheoirí le hathnuachan i mbliain 1 agus bíonn formhór na gceadúnas atá ina seilbh ag 

daoine aonair le hathnuachan i mbliain 2 den timthriall 3 bliana.  Cé gurb airde an líon 

iarratas a fhaightear ó dhaoine aonair ná ó chonraitheoirí, is gnách gurb ísle an t-ioncam 

táillí ceadúnais a ghnóthaítear ó dhaoine aonair ná ó chonraitheoirí thar thimthriall 3 bliana.  

Dá bhrí sin, bíonn ioncam táillí an Údaráis ag luainiú ar aon dul leis an timthriall 

ceadúnúcháin.   

 

 

Méid a cuireadh ar aghaidh chuig an Roinn Dlí agus Cirt, Gnóthaí Baile agus Imirce 

 

                                                                                        2025   2024    

      €   € 

Táillí ceadúnais a fuarthas sa tréimhse roimhe a bhí le 

cur ar aghaidh i dtús na bliana                             212,564 82,696      

Muirir bhainc agus táillí seirbhíse sa bhliain                                (11,042)               (8,741)   

Ioncam táillí ceadúnais sa bhliain   3,795,914 3,321,609   

Ioncam Cigireachta 10,030 -   

Méid a cuireadh ar aghaidh chuig an Roinn Dlí agus Cirt,  

Gnóthaí Baile agus Imirce                         (3,930,030)    (3,183,000)         

Méid a bhí le cur ar aghaidh ag deireadh na bliana    77,436    212,564   

 ========= =========  

 

                                                                    

4. COSTAIS FOIRNE 

   2025    2024                  

          €        € 

  

Tuarastail agus pá                                                                    3,510,082        3,388,071 

Taisteal agus cothú – náisiúnta                                                  148,848   153,904   

Taisteal agus cothú – idirnáisiúnta                                                6,412                    5,913                                                                                                                                                                                           

                                                                                                      -------------               ----------- 

                                                                                                      3,665,342            3,547,888   

                                                                                                      =========        =========          

 

Bhí 60 ball foirne fostaithe ag an Údarás ag an 31 Nollaig 2025 (2024: 58). 

  

 2025   2024            

€                                € 

5. RIARACHÁN          

                                        

 Seirbhísí comhairleachta                                            179,714 124,278 

 Comhairle dlí 20,710 3,629  

 Táille iniúchóireachta 14,000 15,950  

 Táille cuntasaíochta 5,289 5,289  

 Caidreamh Poiblí/Margaíocht                                   149,205 197,755  

 Eile  81,763 78,281  

     

 Ginearálta 

 Speansais oifige 59,983 86,307  

 Táillí chomhaltaí an Údaráis                                         46,157 52,142  

 Costais chumarsáide 258,091 236,819  

 Costais cheadúnúcháin 145,983 131,242   

 Dímheas 758 17,874  

 Deisiúcháin agus cothabháil 11,364 5,783  

 Costais eile TF 253,569 223,080  

    

 Costais Dlí  

 Táillí dlí 32,384 19,332  

    

 Fáilteachas   

 Fáilteachas 3,901 7,238  

    

 ____________ _____________   

 1,262,871 1,204,999   
 ========= =========                            

6. RÉADMHAOIN, GLÉASRA AGUS TREALAMH 

  Trealamh Córas Trealamh Iomlán 

  TF Athnuachana ar Líne Oifige 

                        € €   €  € 

 

Costas                  

Ag an 1 Eanáir 2025                 509,347                 392,905                 24,282          926,534 

Breiseanna   - - - -  

Diúscairtí   (3,040) (112,219) -               (115,259)          

                                                            ____________________________________________ 

Ag an 31 Nollaig 2025                  506,307                 280,686                 24,282           811,275 

   

 

 

 

Dímheas 

 

Ag an 1 Eanáir 2025                508,589                392,905        24,282            925,776      

Muirear don bhliain      758                              -                                              758 

Diúscairtí   (3,040) (112,219) - (115,259) 

    _____________________________________ 

Ag an 31 Nollaig 2025  506,307            280,686              24,282           811,275 

 

 

 

 

Glanluach Leabhar 

Ag an 31 Nollaig 2025                       -                              -                     -                   - 

   =====  ======  =====  ====== 

Ag an 31 Nollaig 2024    758       -                    -                      758 

   =====  ======  =====  ====== 

 

 

 

 

 

  



AN tÚDARÁS SLÁNDÁLA PRÍOBHÁIDÍ 

23 
 

7. MÉIDEANNA INFHAIGHTE AGUS RÉAMHÍOCAÍOCHTAÍ 

  2025 2024  

 € € 

 

Méideanna Infhaighte  

Méideanna Infhaighte Eile (forchúiteamh Táillí Boird)  5,985 - 

 

Réamhíocaíochtaí  

Mionoibreacha - 9,080  

Slándáil Foirgnimh                 215 -          

Costais eile TF                  9,526 6,275  

Síntiúis     3,314 1,530   

Eile        431 1,550  

                                                                                         ----------- ------------                            

  19,471        18,435   

                                                                                             ------------                    ------------                       

Tá na méideanna infhaighte uile dlite laistigh de bhliain amháin. 

 

 

 

 

 

8.  MÉIDEANNA INÍOCTHA 

  2025 2024  

 € € 

 

Táille iniúchóireachta 14,000 14,000 

Táille cuntasaíochta 4,612 4,612   

Pá Saoire 69,776 70,133   

Tuarastal an Phríomhfheidhmeannaigh - 1,371   

                                                                                       ----------- -----------                             

 88,388        90,116    

                                                           ----------                           ----------                                                                                                                                

                                                    

 

 

 

 



AN tÚDARÁS SLÁNDÁLA PRÍOBHÁIDÍ 

24 
 

9.  CUNTAS CAIPITIL 

                                                                                             2025                                           2024  

 € € € €    

 

Iarmhéid Tosaigh  758                       18,632  

Breiseanna 0   0            

    

Amúchadh (758)   (17,874)    

Aistriú ón/(chuig an) Ráiteas   (758)                     (17,874)   

faoi Ioncam agus Caiteachas                          

Iarmhéid amhail an 31 Nollaig      -         758  

  

10. COSTAIS SOCHAIR SCOIR 

Tá gach ball d’fhoireann an Údaráis ar iasacht ón Roinn Dlí agus Cirt, Gnóthaí Baile agus 

Imirce. Íocfar costais phinsin na mball foirne sin as Vóta 12 - Aoisliúntas agus ní 

dhearnadh soláthar ar bith sna ráitis airgeadais seo maidir leis na costais sin.  

 
11. AN BORD ACHOMHAIRC UM SHLÁNDÁIL PHRÍOBHÁIDEACH 

Cuireadh an Bord Achomhairc um Shlándáil Phríobháideach ar bun chun achomhairc in 

aghaidh breitheanna ón Údarás a éisteacht agus a chinneadh.  Cuimsíonn an Bord 

Achomhairc Cathaoirleach agus ceathrar comhaltaí.  Is é an Rialtas a cheapann an Bord 

Achomhairc agus tá sé neamhspleách ar an Údarás.  Is í an Roinn Dlí agus Cirt, Gnóthaí 

Baile agus Imirce a íocann na costais a thabhaíonn an Bord. 

 

12. RANNÍOCAÍOCHTAÍ BREISE AOISLIÚNTAIS 

Is ionann na costais tuarastail sa chuntas seo agus na hollchostais don Údarás don 

tréimhse. Is í an Roinn Dlí agus Cirt, Gnóthaí Baile agus Imirce a íocann tuarastail thar 

ceann an Údaráis. Déanann an Roinn Ranníocaíochtaí Breise Aoisliúntais, de réir alt 4 

den Acht um Pá agus Pinsin Seirbhíse Poiblí, 2017, agus coinnítear iad mar Leithreasaí i 

gCabhair don Roinn sin. B’ionann é sin agus €119,610 sa bhliain 2025 (2024: €108,140).   

13. NOCHTADH PÁIRTITHE GAOLMHARA 

De réir an Chóid Chleachtais chun Comhlachtaí Stáit a Rialú, tá nósanna imeachta i 

bhfeidhm ag an Údarás maidir le nochtadh leasa ag Comhaltaí Boird agus ag fostaithe. 

Tá treoir maidir le nochtadh leasa ag Comhaltaí Boird ar áireamh sna nósanna imeachta 

sin agus chloígh an Bord leo le linn na bliana. Ní raibh aon idirbhearta ann sa bhliain 

maidir le gníomhaíochtaí an Údaráis a raibh aon leas tairbhiúil ag comhaltaí iontu.  

 

14. NÓTA MAIDIR LE CÓIRÍOCHT 

Oibríonn an tÚdarás amach as cóiríocht atá suite ar Shráid an Dáibhisigh, Baile Thiobraid 

Árann. Cuireann Oifig na nOibreacha Poiblí an chóiríocht sin ar fáil saor in aisce.   

 

15. LUACH SAOTHAIR AN PHRÍOMHFHEIDHMEANNAIGH 

Ba mar a leanas a bhí pacáiste luach saothair an Phríomhfheidhmeannaigh don tréimhse 

airgeadais: 

 2025 

€ 

2024 

€ 

Tuarastal an Phríomhfheidhmeannaigh - an tUas. Paul Scallan 

(a d’éirigh as an 5 Meán Fómhair 2024) 

-  87,844 

Speansais an Phríomhfheidhmeannaigh - Paul Scallan -  5,640 

Tuarastal an Phríomhfheidhmeannaigh - an tUas. John 

Phelan (a ceapadh an 6 Meán Fómhair 2024) 
129,041 

   36,133 

Speansais an Phríomhfheidhmeannaigh - John Phelan 6,417     2,341 

 

Ní théann teidlíochtaí pinsin thar na teidlíochtaí caighdeánacha i scéim aoisliúntais 

sochair shainithe na hearnála poiblí. Ní dhearnadh aon íocaíochtaí feidhmíochta sa 

bhliain 2025. 

 

16. TÁILLÍ CIGIREACHTA 

Is é atá i dtáillí Cigireachta ná fíneálacha a ghearrtar i leith neamhchomhlíonadh na 

rialachán ón Údarás. B’ionann iad agus €10,030 sa bhliain 2025 (2024: €0). Taifeadtar 

táillí Cigireachta in ioncam táillí ceadúnais ar bhonn fabhruithe. 

 

17.  TEAGMHAIS TAR ÉIS NA TRÉIMHSE TUAIRISCITHE 

Níl aon teagmhais ann idir an dáta tuairiscithe agus dáta cheadú na ráiteas airgeadais 

seo lena n-eisiúint a n-éilítear coigeartú ar na ráitis airgeadais ina leith.  

 

18. CEADÚ NA RÁITEAS AIRGEADAIS 

             Cheadaigh an tÚdarás na cuntais seo an 25 Bealtaine 2026. 


